
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 195/2022/1

I1-Pulizija
Vs.

Marius Bartolo

[llum il-hamsa (5) ta” Dicembru 2023
I1-Qorti,

Rat l-imputazzjoni migjuba kontra l-appellant Marius Bartolo,
detentur tal-Karta tal-Identita” bin-Numru 69056(M), akkuzat
quddiem il-Qorti tal-Magistrati (Malta) bhala Qorti ta” Gudikatura
Kriminali talli:

1. bejn1-1 ta” Gunju 2019 u d-29 ta’” Gunju 2019 naqas li jaghti lil
Rita Bartolo s-somma ta” erba’ mija u sitta u sittin Euro (€466)
kull erba” gimghat, iffissata minn dik il-Qorti jew stipulata fil-
kuntratt bhala manteniment ghal uliedu u/jew martu, fi

zmien hmistax-il jum minn dak il-jum li fih, skont l-ordni jew
dak il-kuntratt kellha tithallas is-somma.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tat-12 ta’ April 2022, fejn il-Qorti, wara li rat
Artikoli 7, 12 u 338(z) tal-Kapitolu 9 tal-Ligijiet ta” Malta, sabet lill-
imputat hati tal-imputazzjoni migjuba kontra tieghu u
kkundannatu xahar (1) detenzjoni.

Rat ir-Rikors tal-appellant ipprezentat fil-25 ta” April 2022 fejn
filwaqt li ghamel riferenza ghas-sentenza appellata talab lil din il-
Qorti sabiex: “joghgobha 1. Tirrevoka a contrario imperio u thassar in
toto s-sentenza fuq citata moghtija kontra l-appellant fl-imsemmija data
u konseqwentement tillibera lill-istess appellant minn kull imputazzjoni
u piena; 2 Minghajr pregudizzju, fkaz li dan l-appell ma jintlagax
(Alternattivament) joghgobha tirriforma s-sentenza appellata fil-parti
tal-piena billi minflok tinfli¢di piena aktar idonea skont ic-cirkostanzi ta’
dan il-kaz.”

Rat l-atti u d-dokumenti kollha.
Rat illi dan l-appell ¢ie assenjat lil din il-Qorti kif preseduta fid-9

ta’ Jannar 2023 b’” Assenjazzjonijiet ta’” Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat illi fis-seduta tal-4 ta” Lulju 2023 din il-Qorti laqghet talba tal-
appellant sabiex tistenna l-ezitu tal-proceduri fl-ismijiet I1-Pulizija
vs. Joseph Muscat (Numru 179/2022/1) pendenti quddiem il-
Qorti Kostituzzjonali.

Rat illi fis-seduta tad-9 ta” Novembru 2023 din il-Qorti hadet
konjizzjoni tal-fatt li I-proceduri fl-ismijiet Il-Pulizija vs. Joseph
Muscat (Numru 179/2022/1) quddiem il-Qorti Kostituzzjonali
kienu gew fi tmiemhom u rat ukoll li fl-istess seduta din il-Qorti

cahdet talba tal-appellant sabiex tissospendi dawn il-proc¢eduri
minhabba li kien gie pprezentat Rikors Kostituzzjonali.

Semghet is-sottomissjonijiet finali bil-fomm.
Ikkunsidrat

Illi dan huwa appell minn sentenza moghtija mill-Ewwel Qorti fit-
12 ta” April 2022. Ghal kull buon fini ghandu jinghad li quddiem
I-Ewwel Qorti l-appellant allura imputat kellu din il-kawza li
kienet qed tinstema’ flimkien ma” numru ta” kawzi ohra (kollha
jirrigwardaw nuqqas ta’ hlas ta’ manteniment) u li dakinhar tat-12
ta” April 2022 I-Ewwel Qorti tat sentenza fil-konfront tal-appellant
allura imputat fil-kawzi in kwistjoni.

Ili fir-Rikors tal-appell tieghu, 1-appellant jghid li I-aggraviji tieghu
fir-rigward tas-sentenza moghtija mill-Ewwel Qorti huma s-
segwenti:

e huwa nagas milli jhallas il-manteniment mhux b’kaprice¢ jew
sabiex jahrab mill-obbligi tieghu izda minhabba ¢-¢irkostanzi
ta’ sahha li ghaddej minnhom;

e il-piena nflitta mill-Ewwel Qorti hija ezagerata.
Ikkunsidrat

IMli 1-Qorti hija tal-fehma li taghmel il-konsiderazzjonijiet dwar 1-
aggravji mressqa mill-appellant u dwar dak mitlub minnu
flimkien u dana peress li dawn huma konnessi.

Illi fl-ewwel talba tieghu hekk kif imressqa fir-Rikors tal-appell
tieghu, l-appellant jitlob sabiex din il-Qorti tirrevoka u thassar is-
sentenza appellata u sabiex konsegwentement tilliberah minn kull
imputazzjoni u piena. Din il-Qorti tinnota li jirrizulta s-segwenti:

e mill-affidavit ta® WPC 189 A. Mawdsley jirrizulta dak li
nghad mill-parte civile fir-rigward tal-manteniment ghal
perjodu ta’ bejn 1-1 ta” Gunju 2019 u d-29 ta” Gunju 2019;

e mill-kuntratt ta’ separazzjoni jirrizulta li l-appellant kien
obbliga ruhu li jhallas is-somma ta” erba’” mija u sitta u sittin
Euro (€466) kull erba” gimghat bhala manteniment lil martu 1-
parte civile;

o il-parte civile Rita Bartolo qalet li ma kinitx thallset il-
manteniment dovut lilha ghax-xahar imsemmi fl-
imputazzjoni;

e l-appellant allura imputat xehed li huwa ma setax ihallas il-
manteniment kollu f'daqqa lil parte civile;

e meta nstemghu s-sottomissjonijiet (a fol. 39 et seq.) dwar ir-
Rikors tal-appell quddiem din il-Qorti diversament
preseduta, il-konsulent legali tal-appellant innifsu gharaf i 1-
manteniment kien dovut.

Illi minn dan kollu msemmi hawn fugq jirrizulta li l-Ewwel Qorti
ghamlet sew meta sabet lill-appellant allura imputat hati tal-
imputazzjoni addebitata fil-konfront tieghu u dana peress li mill-
atti processwali jirrizulta li tali imputazzjoni giet sodisfacentement
pruvata.

Illi fis-sottomissjonijiet maghmula mill-konsulent legali tal-
appellant quddiem din il-Qorti kif preseduta fis-seduta tad-9 ta’
Novembru 2023 gie sottomess li l-appellant huwa fl-impossibilita’
li jonora l-kuntratt fejn hemm imsemmi l-manteniment. Hu jic¢ita
b’approvazzjoni s-sentenza moghtija fit-3 ta” Gunju 2021 minn din
il-Qorti diversament preseduta fl-ismijiet Il-Pulizija vs. Carmel
Galea. Din il-Qorti hadet hsieb li ssib is-sentenza msemmija fil-
gurnata msemmija u rrizultalha li dakinhar tat-3 ta’” Gunju 2021
din il-Qorti diversament preseduta tat diversi sentenzi fir-rigward
tal-istess persuna ossia Carmel Galea. Minn qari ta’ dawn is-

sentenzi, fost liema din il-Qorti taghmel riferenza ghal dik bin-
Numru 48/2021, din il-Qorti rrizultalha li dak ¢itat quddiemha
waqt is-sottomissjonijiet tal-konsulent legali tal-appellant mis-
sentenza appellata kien inghad minn din il-Qorti diversament
preseduta meta kienet ged telenka liema kienu l-aggraviji tal-
appellant f'dak l-appell. Dak ¢itat mill-konsulent legali tal-
appellant waqt is-sottomissjonijiet tieghu quddiem din il-Qorti
kien biss riproduzzjoni ta’ dak li nghad mill-appellant f'dak 1-
appelll Ghal kull buon fini jinghad ukoll li fis-sentenza in
kwistjoni, din il-Qorti diversament preseduta kienet laqghet 1-
appell tal-appellant f'dak il-kaz mhux minhabba r-ragunijiet ossia
l-aggravji tal-appellant f'dak il-kaz pero” wara 1li 1-Qorti
kkunsidrat li I-appellant f'dak il-kaz kien hallas dak kollu dovut lil
parte civile, waqt li semghet lil parte civile kienet thallset a saldu u li
ma kellhiex aktar pretensjonijiet ohra fir-rigward ta’ dik il-kawza
u wara li l-istess parte civile rtirat ix-xhieda taghha moghtija
quddiem l-Ewwel Qorti u rrinunzjat ghall-azzjoni kriminali fil-
konfront ta” zewgha l-appellant.

Illi fis-sottomissjonijiet mismugha quddiem din il-Qorti kif
preseduta, il-konsulent legali tal-appellant jghid ukoll li sabiex
ibiddel il-kuntratt ta’ separazzjoni hemm proceduri li huma twal.
Jishaq li l-appellant ser jaghmel ghomru l-habs minhabba li hu
ghandu l-eta” li ghandu u ma jistax ihallas il-manteniment lil
martu u minhabba li hemm rapport kull xahar minhabba n-
nuqqgas ta’ hlas ta” manteniment da parte tieghu. Jishaq ukoll 1i
ezebixxa certifikati medici 1li juru s-sahha prekarja tieghu u li
f'sena wahda gie operat tliet darbiet, li nehhewlu parti minn
siequ, li ghandu problemi kbar taz-zokkor u li bilkemm jiflah
jimxi u li ged jghix ma” ohtu go appartament li jikrieh hu peress li
l-post matrimonjali jinsab ghand martu l-parte civile. Jghid li qed
jghix bil-pensjoni.

Illi fir-rigward tac-certifikati medic¢i li l-konsulent legali tal-
appellant jaghmel riferenza ghalihom hekk kif imsemmi fil-
paragrafu precedenti, filwaqt li din il-Qorti tista” b’xi mod jew
iehor tissimpatizza mal-appellant fir-rigward ta’ dak li hemm
fihom, tinnota li mill-atti processwali jidher li dawn kienu annessi

mar-Rikors Kostituzzjonali li l-appellant jghid li ressaq quddiem
il-Prim’ Awla tal-Qorti Civili (Gurisdizzjoni Kostituzzjonali), liema
Rikors gie anness ma’ Rikors li I-appellant ressaq quddiem din il-
Qorti kif preseduta. Din il-Qorti zzid tghid 1i dawn id-dokumenti
kienu sempli¢i fotokopji minghajr anqas konferma li kienu
verament kopja tal-original.

Illi fir-rigward ta’ sentenzi ohra li l-konsulent legali tal-appellant
jaghmel riferenza ghalihom wagqt is-sottomissjonijiet tieghu, din il-
Qorti tinnota li f'wahda minnhom (u ¢ioé dik moghtija fid-29 ta’
Ottubru 2013 fl-ismijiet IlI-Pulizija vs. Joseph Mifsud (Numru
61/2014)) kien hemm dikjarazzjoni li I-manteniment kien thallas,
fl-ohra (u cioe dik moghtija fit-23 ta’ Jannar 2014 fl-ismijiet I-
Pulizija vs. John Debono (Numru 81/2013)) kien hemm tnaqqis
ta” xahar ta’ prigunerija minn tliet xhur prigunerija biex b’hekk 1-
appellant f'dak il-kaz gie kkundannat xahrejn prigunerija.
F'sentenza ohra msemmija mill-konsulent legali tal-appellant, u
¢ioe dik moghtija fl-1 ta” Novembru 2010 fl-ismijiet Il-Pulizija vs.
Mario Gafa” (Numru 77/2010), din il-Qorti tinnota li fis-sentenza
msemmija 1-Qorti diversament preseduta nnutat li f'dak il-kaz 1-
appellant ma qghadx b’idejh fuq zaqqu u fittex ix-xoghol u nnutat
ukoll li kien sar pagament u filwaqt li I-Ewwel Qorti lliberatu bil-
kondizzjoni li ma jaghmilx reat iehor fi zmien xahar u ordnat li
jhallas lil martu s-somma ta” hames mija u tlettax-il Euro (€513) fi
zmien xahrejn, il-Qorti tal-Appell illiberatu bla kondizzjoni.

Ili filwaqt li din il-Qorti tinnota li hadet konjizzjoni tas-sentenza li
saret riferenza ghaliha mill-appellant wara li din il-Qorti kif
preseduta semghet is-sottomissjonijiet dwar l-appell tieghu, liema
sentenza giet moghtija fit-12 ta’” Lulju 2007 fl-ismijiet I1-Pulizija vs.
Walter Borg et (Numru 60/2007) (li tirrigwarda l-prin¢ipju ta’ ad
impossibilia nemo tenetur), din il-Qorti hija tal-fehma li taghmel
riferenza ghal sentenza li jidher li nghatat fil-konfront tal-istess
appellant f'dan il-kaz minn din il-Qorti diversament preseduta u
dana peress li n-numru tal-Karta tal-Identita’ tal-persuna kontra
min inghatat huwa identiku ghal dak tal-appellant f'dan il-kaz.
Is-sentenza giet moghtija fis-27 ta” Novembru 2018 u ggib 1-

ismijiet I1-Pulizija vs. Mario Bartolo (Numru 293/2018). Fiha din
il-Qorti diversament preseduta qalet hekk:

“Illi l-appellant fir-rikors tal-appell tieghu jghid li 1-
kuntratt ta” separazzjoni bejn il-partijiet fir-rigward tal-
manteniment ma ghadux jghodd u jorbot lill-partijiet
peress illi l-istatus quo tal-appellant illum inbidel tant li
qgieghed jghix bil-pensjoni u ghalhekk id-dhul tieghu
naqas konsiderevolment. Jikkontendi li una volta il-
kuntratt ta’ separazzjoni ma jipprovdix ghal din I-
eventwalita” u ¢ioé kemm ghandu ihallas I-appellant una
volta jaga’ bil-pensjoni allura l-appellant ghandu jigi
liberat mill-imputazzjoni.

[...]
Ikkunsidrat

Ili jirrizulta li minkejja li ma jidhirx li nghata xi digriet
dwar it-talba tal-appellant maghmula quddiem il-Qorti
tal-Familja sabiex jigi varjat l-ammont ta” manteniment li
l-appellant ghandu ihallas lil martu Rita jidher li I-
appellant qabad u ha l-ligi b'idejh u ma ghaddiex il-
manteniment dovut ghax-xhur ta’” Marzu u April 2018
lill-kwerelanti.

[..]

Illi kif irriteniet din il-Qorti fl-Appell Kriminali “Il-
Pulizija vs. Alfred Camilleri!” fejn ghamlet riferenza
ghal sentenza ohra ta” din 1-Onorabbli Qorti diversament
preseduta, fl-ismijiet Pul. vs. Anthony Saliba?, fejn ikun
hemm kambjament fi¢-cirkostanzi bhal kaz ta” persuna li
tisfa’ bla xoghol, dan ma jiskuzahiex mill-obbligu taghha
li twettaq id-Digriet tas-Sekond’Awla tal-Qorti Civili,

1 “Deciza mill-Qorti tal-Appelli Kriminali nhar it-18 ta” Settembru 2002.”
2“Deciza mill-Qorti tal-Appelli Kriminali nhar il-15 ta” Mejju 1998.”

obbligu sancit bir-reat ta’ natura kontravenzjonali li
tahtu hu akkuzat l-appellant.

Ir-rimedju li ghandu u li kellu l-appellant kien 1i jadixxi
tempestivament u fi zmien utili lill-Qorti Civili
kompetenti u ghalhekk gabel ma hareg bil-pensjoni biex
din, wara li tiehu konjizzjoni tal-provi, tipprovdi billi se
mai timmodifika l-ordni dwar il-manteniment. U biss
wara li jottjeni tali modifika, li jkun jista’ jhallas inqas
jekk ikun il-kaz. Sakemm dan isir, jibqa” marbut bl-
obbligu tal-hlas skont l-ewwel Digriet.

Fid-dawl ta” din il-gurisprudenza u bl-istess mod din il-
Qorti ma tistax tikkondona l-kondotta unilaterali tal-
appellant meta ddecieda li ma jhallas xejn aktar u
ghalhekk hi tal-fehma li l-appellant kien instab hati
gustament mill-Ewwel Qorti tal-kontravvenzjoni dedotta
kontra tieghu u fil-fatt jidher mis-sentenza 1i nghatat li
fil-fatt kienet illiberatu bil-kundizzjoni li ma jaghmilx
reat iehor ai terminu tal-Artikolu 22 tal-Kap. 446 tal-
Ligijiet ta” Malta u ghalhekk langas piena ma tat fil-
konfront tal-appellant.

Mill-banda 1-ohra pero” ghall-fini tal-piena din il-Qorti
ma tistax tinjora li l-appellant kellu kull dritt jitlob mill-
Qorti Civili kompetenti revizjoni tal-ammont minnu
pagabbli lill-martu gabel ma hareg bil-pensjoni u
ghalhekk it-talba messa saret qabel.

Illi din il-Qorti hija tal-fehma li l-ghan ewlieni tal-
legislatur meta ntroduca din il-kontravvenzjoni xi ftit
tas-snin ilu kien li jgib pressjoni fuq persuni li jkunu
riluttanti li jhallsu manteniment lid-dipendenti taghhom
u mhux li jippunixxi biss ghall-ksur tal-ordnijiet tal-
Qrati, li kif intqal ghandhom dejjem jigu obduti w
osservati skrupolozament.

Ghaldagstant, din il-Qorti qed tichad l-appell u
tikkonferma s-sentenza appellata.”

Illi din il-Qorti ta” spiss tigi rinfac¢jata b'persuni illi jghidu illi
mhumiex {'pozizzjoni illi jhallsu manteniment ordnat mill-Qorti
jew skont obligazzjonijiet kuntrattwali ghax jinstabu bla xoghol,
morda jew minhabba xi impediment. F’kull okkazjoni din il-Qorti
taghmilha c¢ara illi hija mhijiex il-Qorti kompetenti sabiex
tiddeciedi jekk persuna tkunx iddekadiet mid-dritt ta’
manteniment kif stabbilit mill-Qorti jew kuntratt ta” manteniment.
Bhal ma nghad fis-sentenza moghtija fit-23 ta’ Jannar 2014 fl-
ismijiet Il-Pulizija vs. John Debono (Numru 81/2013) li giet
imsemmija aktar ‘il fuq f'din is-sentenza u 1i din il-Qorti issa qed
taghmel riferenza ghaliha pero” mhux ghar-raguni msemmija mill-
appellant waqt is-sottomissjonijiet finali tal-konsulent legali
tieghu, din il-Qorti diversament preseduta qalet hekk:

“Jekk din il-Qorti thalli dan l-argument ireggi facli illi
persuna b’dikjarazzjonijiet generi¢i li ma jistghux jigu
verifikati jongas minn obligazzjonijiet kuntrattwali jew li
jobdi ordnijiet tal-Qorti. Din il-Qorti ma tistax tigi wzata
ghal abbuzi bhal dawn u dejjem uriet id iebsa ghal min
jonqos li jhallas il-manteniment kif dovut skont il-ligi.
Fil-fatt fil-kawza Il-Pulizija kontra Anthony Saliba
deciza fil-15 ta” Lulju, 1998 intqal, “...Jekk persuna ma
tkunx tista’ thallas il-manteniment ordnat anki fkaz Ii
persuna tisfa bla xoghol, dan ma jiskuzahiex mill-obbligu
taghha li twettaq id-digrieti tal-Qorti Civili, obbligu sancit
bir-reat ta’ natura kontrovenzjonali illi tahtu hu akkuzat I-
appellant. Ir-rimedju li ghandu u li kellu l-appellant kien i
jadixxi tempestivament u fi zmien utli lill-Qorti Civili
kompetenti biex din, wara li tiehu konjezzjoni tal-provi,
tipprovdi  billi  se mai timmodifika l-ordni dwar il-
manteniment. Hu biss wara Ii jottjenti tali modifika, Ii jkun
jista’ jhallas angas jekk ikun il-kaz. Sakemm dana jsir, jibga’
marbut bl-obbligu tal-hlas skont l-ewwel digriet.” (Ara wkoll
I1-Pulizija vs. Alfred Camilleri, 18 ta” Settembru, 2002).”

Illi hi x"inhi d-dec¢izjoni tal-Qorti kompetenti f'kaz li l-appellant
talab li l-manteniment dovut lill-parte civile jigi mibdul bil-
proceduri appoziti, pero’ id-decizjoni tal-Qorti kompetenti ma
tkunx retroattiva izda mid-data tas-sentenza ‘1 quddiem u I-
arretrati jridu jithallsu. L-appellant ma jridx jinsa li l-obbligu ta’
manteniment tieghu huwa sancit b’obbligazzjoni kuntrattwali.

Illi din il-Qorti tinnota li l-manteniment ghall-imputazzjoni
dedotta kontra l-appellant ilu dovut hafna b’dan illi tinnota wkoll
li fil-verbal tas-seduta mizmuma quddiem din il-Qorti kif
diversament preseduta fis-6 ta’ Ottubru 2022 (a fol. 41) gie
verbalizzat li dakinhar seduta stante l-appellant kien ghadda cekk
ta’ tliet mitt Euro (€300) liema hlas sar akkont tal-manteniment ta’
dan l-appell. B’hekk jirrizulta li fir-rigward ta” dan l-appell, 1-
appellant kien fadallu jhallas is-somma ta’ mija u sitta u sittin
Euro (€166).

Ili filwagqt 1i din il-Qorti tikkundanna l-agir tal-appellant li baga’
b'mod persistenti jonqos milli jhallas il-bilan¢ ta” manteniment
dovut minnu lil martu kif hawn fuq imsemmi b’tali mod li njora
dak li hemm miktub fil-kuntratt ta’ separazzjoni, pero” tenut kont
tac-cirkostanzi partikolari ta” dan il-kaz tqies li f'dan il-kaz din il-
Qorti ghandha tilga” l-appell limitatament bil-mod kif imsemmi
hawn taht b’dan illi ged jigi specifikat illi din il-Qorti mhijiex ged
tilga’ l-argument dwar il-prin¢ipju ta’ ad impossibilia nemo tenetur u
angas l-ewwel aggravju tal-appellant pero” qged tilga” t-tieni
aggravju tieghu.

Decide
Ghal dawn il-motivi, il-Qorti taqta” u tiddeciedi billi tilga” in parte
l-appell imressaq mill-appellant Marius Bartolo u tghaddi

ghalhekk biex tirriforma s-sentenza appellata billi:

e tikkonferma dik il-parti tas-sentenza appellata fejn sabet lill-
appellant hati tal-imputazzjoni migjuba kontra tieghu;

e thassar u tirrevoka dik il-parti tas-sentenza appellata fejn 1-
appellant gie kkundannat xahar (1) detenzjoni u minflok wara
li rat Artikolu 22 tal-Kapitolu 446 tal-Ligijiet ta’ Malta
tilliberah bil-kondizzjoni li ma jikkommettiex reat iehor fi
zmien xahar mil-lum u tordna li jhallas is-somma ta” mija u
sitta u sittin Euro (€166) lil parte civile Rita Bartolo fi Zmien
xahrejn ai termini ta” Artikolu 24 tal-Kapitolu 446 tal-Ligijiet ta’
Malta.

[I-Qorti twissi lill-appellant bil-konsegwenzi skont il-ligi jekk
huwa jikkommetti reat iehor matul il-perjodu ta” liberta’
kondizzjonata u jekk jonqos milli jhallas l-ammont imsemmi fiz-
zmien lilu moghti.

Onor. Dr. Neville Camilleri
Imhallef

Alexia Attard
Deputat Registratur

